
 

 

ᑎᑎᕋᖅᐸᓪᓕᐊᓂᖅ 

ᐱᒻᒪᕆᐊᓘᓂᖏᑦ ᐊᔪᕈᓐᓃᕐᓴᕐᓂᕐᒧᑦ ᑎᑎᕋᖅᑕᐅᕙᓪᓕᐊᖃᑦᑕᖅᑐᑦ 

ᓇᓗᓇᐃᔭᖅᑕᐅᓯᒪᔪᓂᒃ ᑎᑎᕋᐅᓯᖃᖃᑦᑕᕐᓂᖅ 
ᐊᑐᕈᑎᖃᒻᒪᕆᒃᑐᖅ ᑕᒪᐃᓐᓄᑦ ᐊᔪᕈᓐᓃᕐᓴᕐᓂᕐᒧᑦ 
ᐱᓕᕆᐊᖑᕙᒃᑐᓄᑦ. ᑎᑎᕋᐅᓯᐅᕙᓪᓕᐊᔪᑦ 
ᓇᓗᓇᐃᒃᑯᑎᐅᖕᒪᑕ ᐃᖅᑲᓇᐃᔭᖅᑎᐅᑉ 
ᐊᔪᕈᓐᓃᕐᓴᕈᑎᒋᕙᒃᑕᖏᑦ ᐊᔪᕐᓇᙱᓐᓂᕐᓴᐅᓗᑎᒃ ᐊᒻᒪ 
ᓈᒻᒪᓈᕐᓯᒪᓗᑎᒃ ᐊᒻᒪᓗ ᐃᑲᔪᕋᔭᕐᖢᓂ ᑲᒪᔨᐅᔪᓂ 
ᐊᔪᕈᓐᓃᕐᓴᕈᑎᓂᒃ ᐱᔭᕆᐊᖃᓕᕐᒪᖔᑕ. ᐊᔪᕈᓐᓃᕐᓴᕐᓂᕐᒧᑦ 
ᑎᑎᕋᖅᑕᐅᕙᓪᓕᐊᕙᒃᑐᑦ ᕿᒥᕐᕈᐊᖅᑕᐅᖃᑦᑕᖅᑐᑦ 
ᖃᐅᔨᓴᖅᑎᓪᓗᒋᑦ ᑖᓐᓇ ᑲᒻᐸᓂᒋᔭᐃᑦ ᒪᓕᒃᑲᓗᐊᕐᒪᖔᑦ, 
ᑕᐃᒪᓕ ᐱᒻᒪᕆᐊᓗᒃ ᑎᑎᕋᐅᓯᐅᕙᓪᓕᐊᔪᑦ 
ᐋᖅᑭᒃᓯᒪᑦᑎᐊᕐᐸᒡᓗᑎᒃ ᐊᑐᐃᓐᓇᐅᔪᓐᓇᕐᓗᑎᒡᓗ. 

ᐊᔪᕈᓐᓃᕐᓴᕐᓂᕐᒧᑦ ᑎᑎᕋᐅᓯᖃᖃᑦᑕᕐᓂᖅ 
ᐱᐅᓂᖅᐹᖓᕙᒃᑐᖅ ᐱᓕᕆᐊᑎᒍᑦ. ᑭᓯᐊᓂᓕ, ᐃᓚᖏᑦ 
ᑎᑎᕋᐅᓯᐅᕙᓪᓕᐊᔪᑦ ᐱᔭᐅᓯᒪᔭᕆᐊᖃᕐᒪᑕ 
ᐊᑦᑕᓇᖅᑐᒦᑦᑕᐃᓕᓂᕐᒧᑦ ᒪᓕᒐᖅᑎᒍᑦ. ᖃᐅᔨᓇᓱᒡᓗᓯ 
ᒪᑯᓂᖓ: 

1. ᖃᓄᐃᑦᑐᓂᒃ ᐊᔪᕈᓐᓃᕐᓴᕈᑎᖃᕆᐊᖃᕐᐸᑦ 
ᐃᖅᑲᓇᐃᔭᖅᑎᑦ; 

2. ᑎᑎᕋᐅᓯᐅᖃᑦᑕᕆᐊᖃᕐᐸᑦ ᒪᓕᒐᖅᑎᒍᑦ; 
3. ᑭᓱᓂ ᐅᓂᒃᑳᓕᐊᖑᕙᒃᑐᑦ ᐃᓚᖃᕆᐊᖃᕐᒪᖔᑕ; 
4. ᖃᓄᖅ ᐊᑯᓂᐅᑎᒋᔪᖅ ᐅᓂᒃᑳᓕᐊᖑᓯᒪᔪᑦ 

ᐱᓯᒪᔭᕆᐊᖃᕐᐸᑦ. 

ᐊᔪᕈᓐᓃᖅᓴᕈᑎᓄᑦ ᐅᓂᒃᑳᓄᑦ ᐅᑯᓂᖓ 
ᐃᓚᖃᖅᑎᑦᑐᓐᓇᖅᑕᑎᑦ:  

• ᐃᖅᑲᓇᐃᔭᖅᑎᐅᑉ ᐊᑎᖓ 
• ᖃᖓ ᐊᔪᕈᓐᓃᖅᓴᕐᕕᖓ  
• ᐊᔪᕈᓐᓃᖅᓴᖅᑎᑦᑎᔨᐅᑉ ᐊᑎᖓ  
• ᖃᓄᐃᑦᑐᓂᒃ ᐱᓕᕆᐊᖃᕐᒪᖔᑦ 

ᖃᓄᖅ ᐊᑯᓂᐅᑎᒋᔪᖅ ᐅᓂᒃᑳᓕᐊᖑᓯᒪᔪᑦ 
ᐱᓯᒪᔭᕆᐊᖃᕐᒪᑕ? 
ᐃᓛᓐᓂᒃᑯᑦ ᐱᖁᔭᕆᔭᐅᔪᑦ ᐅᖃᕐᓯᒪᕙᒃᑐᑦ ᖃᓄᖅ 
ᐊᑯᓂᐅᑎᒋᔪᖅ ᐊᔪᕈᓐᓃᖅᓴᕐᓂᕐᒧᑦ ᐅᓂᒃᑳᓕᐊᖑᔪᑦ 
ᐱᔭᐅᓯᒪᔭᕆᐊᖃᕐᓂᖏᓐᓂᒃ, ᑭᓯᓂᓕ ᐅᖃᕐᓯᒪᖃᑦᑕᙱᑦᑐᑦ 
ᐅᓄᕐᓂᕐᓴ, ᑕᐃᒪᓕ ᒪᓕᒐᒃᓴᖃᙱᑦᑐᖅ. 

ᒪᓕᒐᒃᓴᖅᑕᖃᙱᑉᐸᑦ ᐃᖅᑲᓇᐃᔭᖅᑎᑦᑎᔨᐅᔪᖅ 
ᐋᖅᑭᒃᓱᐃᔪᓐᓇᕐᑐᖅ ᐊᑐᐊᒐᕐᒥ ᑲᒪᒋᔭᖃᕐᓂᕐᒧᑦ 
ᐊᔪᕈᓐᓃᖅᓴᕐᓂᕐᒧᑦ ᑎᑎᕋᐅᓯᐅᕙᓪᓕᐊᔪᓄᑦ. ᐅᓇ ᐊᑐᐊᒐᖅ 
ᐃᖅᑲᓇᐃᔭᖅᑎᑦᑎᔨᐅᑉ ᐃᓱᒪᖅᓲᑎᖓ ᑭᓯᐊᓂᓕ 
ᓇᓗᓇᐃᕐᓯᔪᓐᓇᕐᑐᖅ ᖃᔅᓯᓂᒃ ᐊᕐᕌᒍᓂ 
ᐸᐸᑕᐅᔭᕆᐊᖃᕐᓂᖏᓐᓂᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᑉ 
ᐃᖅᑲᓇᐃᔭᓕᒫᕐᓂᖓᓄᑦ. ᐊᐃᑉᐸᖓ ᐊᑐᕐᑕᐅᔪᓐᓇᖅᑐᖅ 
ᓴᖅᑭᔮᖅᑎᑦᑎᓯᒪᓂᖅ ᐊᔪᕈᓐᓃᖅᓴᕈᑎᓄᑦ 
ᖃᓄᐃᓕᐅᕈᑎᕕᓂᕐᓂᒃ.  

ᖃᓄᕐᓕ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 
ᐊᑦᑕᓇᖅᑕᐃᓕᒪᓂᕐᒧᑦ ᐱᓕᕆᔨᐅᔪᑦ ᖃᐅᔨᓴᖅᑎᓪᓘᓐᓃᑦ 
ᐅᔭᕋᒃᓯᐅᕐᕕᖕᓂ ᐊᔪᕈᓐᓃᖅᓴᕈᑎᓂᒃ ᐊᑐᖃᑦᑕᖅᐸᑦ? 
ᐊᔪᕈᓐᓃᕐᓴᕈᑎᓄᑦ ᑎᑎᕋᖅᑕᐅᕙᓪᓕᐊᔪᑦ ᒪᓕᒐᖅᑎᒍᑦ 
ᑕᐃᒪᐃᖁᔭᐅᓯᒪᔪᑦ ᐃᓚᖏᓐᓄᑦ ᖃᓄᐃᓕᐅᕈᑎᓄᑦ. 
ᕿᒥᕐᕈᐊᖅᑕᐅᖃᑦᑕᕐᒪᑕ ᐊᔪᕈᓐᓃᖅᓴᕐᓂᕐᒧᑦ 
ᑎᑎᕋᖅᑕᐅᕙᓪᓕᐊᔪᑦ ᐱᖁᔭᖅᑎᒍᑦ ᑕᐃᒪᐃᖁᔭᐅᒃᐸᑕ 
ᑕᐃᒪᓕ ᐸᐸᑦᑎᕆᐊᖃᕐᑐᑦ. ᐊᑦᑕᓇᖅᑐᒦᑦᑕᐃᓕᓂᕐᒧᑦ 
ᐱᓕᕆᔨᐅᔪᑦ ᖃᐅᔨᓴᖅᑎᓪᓘᓐᓃᑦ ᐅᔭᕋᒃᓯᐅᕐᕕᒃᒥ 
ᖃᐅᔨᓇᓱᒐᔭᖅᑐᑦ ᐅᓂᒃᑳᓕᐊᖑᔪᑦ ᖃᓄᑎᒋ 
ᐱᓕᕆᐊᖑᓯᒪᔭᕆᐊᒃᓴᖏᓐᓂᒃ. ᑎᑎᕋᖅᑕᐅᕙᓪᓕᐊᓯᒪᔪᓂᒃ 
ᓇᓂᓯᓴᕋᐃᓐᓂᕐᓴᐅᓇᔭᕐᑐᖅ ᑕᐃᒪᓐᓇᓗ ᖃᓄᖅ 
ᐋᖅᑭᒃᓱᖅᓯᒪᓂᕐᓂᒃ ᖃᐅᔨᔾᔪᑎᐅᓇᔭᖅᖢᓂ 
ᐊᔪᕈᓐᓃᕐᓴᕈᑎᒋᔭᑎᑦ. ᐱᐅᓛᕐᓕ ᖃᐅᔨᓇᓱᒃᖢᑎᒃ 
ᒪᓕᒃᑲᓗᐊᕐᒪᖔᑦ ᑕᒪᒃᑯᓂᖓ ᐊᐱᕐᓱᖅᖢᑎᒃ 
ᐃᖅᑲᓇᐃᔭᖅᑎᓂᒃ ᐊᔪᕈᓐᓃᖅᓴᕈᑎᒋᓯᒪᔭᖏᓐᓂᒃ. 

ᐃᑲᔪᕈᑎᐅᔪᓐᓇᕐᑐᑦ ᐊᔪᕈᓐᓃᕐᓴᕐᓂᕐᒧᑦ 
ᑎᑎᕋᖅᑕᐅᕙᓪᓕᐊᔪᓂᒃ 

• ᐃᑲᔪᕈᓐᓇᕐᒪᑕ ᖃᖓᒃᑯᑦ ᐊᕐᕌᒍᒧᑦ 
ᐊᔪᕈᓐᓃᕐᓴᖅᑎᑦᑎᔭᕆᐊᖃᕐᓂᖏᓐᓂᒃ. 

• ᐸᐸᑦᑎᕙᒃᑐᑦ ᐃᖅᑲᓇᐃᔭᖅᑎᐅᑉ ᐊᔪᙱᓐᓂᖏᓐᓂᒃ 
ᐃᖅᑲᓇᐃᔮᓄᑦ ᐱᓕᕆᐊᓴᓄᑦ. 

 

  
ᓱᓕᒃᑲᓐᓂᖅ ᒪᓕᒃᑐᒥ ᒪᒃᐱᖅᑐᒐᕐᒥᑦ 



 

 

ᑎᑎᕋᖅᐸᓪᓕᐊᓂᖅ 

ᕿᒥᕐᕈᐊᕐᓗᒋᑦ ᓄᓇᑦᓯᐊᕐᒧᑦ ᐊᒻᒪ ᓄᓇᕗᒧᑦ ᐱᖁᔭᐃᑦ 
ᐊᐅᓚᑕᕐᓅᖓᔪᓂᒃ. 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ 

ᓴᖅᑭᔮᕐᕕᐅᓂᕐᒥᑦ ᐊᐅᓚᑦᑎᓂᕐᒧᑦ ᐸᕐᓇᒍᑎ  
ᐃᓚᖓ 88(3) 

ᐊᓂᖅᓵᖅᑐᖅᑕᒃᑯᑦ ᓴᐳᓐᓂᐊᕈᑎ ᐱᖁᑏᑦ  
ᐃᓚᖓ 91(5) 

ᐋᖅᑭᒃᑕᐅᓯᒪᔪᓂ ᓇᓗᓇᐃᖅᓯᓂᐅᔪᓄᑦ 
ᐃᓚᖓ 138(1)(c) 

ᓂᕆᐊᕆᔭᐅᓯᒪᔪᖅ ᐊᐅᓚᑦᑎᔨ 
ᐃᓚᖓ 210(6) 

ᐃᑭᑦᑐᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐸᕐᓇᒍᑎ 
ᐃᓚᖓ 394(3)(c)  

ᐃᑭᔭᑦᑐᓂ ᐅᕝᕙᓘᓐᓃᑦ ᖄᕐᓇᖅᑐᓕᖕᓂ ᐊᓂᕐᓂᒃᓴᒥ 
ᐃᓚᖓ 403(3)  

ᖃᓄ ᐅᖓᓯᒋᐊᖃᕐᓂᖅ ᖃᐅᒻᒪᖅᑯᑎᓄᑦ ᐃᑯᒪᔾᔪᑎᐅᕙᒃᑐᓂᒃ 
ᐃᓚᖓ 460(3) 

ᐃᓕᓐᓂᐊᕐᓂᖅ ᖃᑦᑎᕆᔨᓄᑦ 
ᐃᓚᖓ 479(1) 

ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ 
ᐊᔪᕈᓐᓃᖅᓴᕐᓂᕐᒧᑦ ᖃᓄᐃᓕᐅᒐᒃᓴᖅ 
ᐃᓚᖓ 6.09(1) 

